
ikṣvākusutasya daṇḍasya rājyam

tadadbhutatamaṃ vākyaṃ
śrutvāgastyasya rāghavaḥ Á

gauravād vismayāccaiva
bhūyaḥ praṣṭuṃ pracakramē Á Á 7.79.1 Á Á

bhagavaṃstad vanaṃ ghōraṃ
tapastapyati yatra saḥ Á

śvētō vaidarbhakō rājā
kathaṃ tadamṛgadvijam Á Á 7.79.2 Á Á

tad vanaṃ sa kathaṃ rājā
śūnyaṃ manujavarjitam Á

tapaścartuṃ praviṣṭaḥ sa
śrōtumicchāmi tattvataḥ Á Á 7.79.3 Á Á

rāmasya vacanaṃ śrutvā
kautūhalasamanvitam Á

vākyaṃ paramatējasvī
vaktumēvōpacakramē Á Á 7.79.4 Á Á

purā kṛtayugē rāma
manurdaṇḍadharaḥ prabhuḥ Á

tasya putrō mahānāsī -
dikṣvākuḥ kulanandanaḥ Á Á 7.79.5 Á Á

taṃ putraṃ pūrvakaṃ rājyē
nikṣipya bhuvi durjayam Á

pṛthivyāṃ rājavaṃśānāṃ
bhava kartētyuvāca tam Á Á 7.79.6 Á Á

tathaiva ca pratijñātaṃ
pituḥ putrēṇa rāghava Á

tataḥ paramasantuṣṭō
manuḥ putramuvāca ha Á Á 7.79.7 Á Á

prītō’smi paramōdāra
kartā cāsi na saṃśayaḥ Á

daṇḍēna ca prajā rakṣa
mā ca daṇḍamakāraṇē Á Á 7.79.8 Á Á

aparādhiṣu yō daṇḍaḥ
pātyatē mānavēṣu vai Á

sa daṇḍō vidhivanmuktaḥ
svargaṃ nayati pārthivam Á Á 7.79.9 Á Á

tasmād daṇḍē mahābāhō
yatnavān bhava putraka Á

dharmō hi paramō lōkē
kurvatastē bhaviṣyati Á Á 7.79.10 Á Á

iti taṃ bahu sandiśya
manuḥ putraṃ samādhinā Á

jagāma tridivaṃ hṛṣṭō
brahmalōkaṃ sanātanam Á Á 7.79.11 Á Á

prayātē tridivaṃ tasmi -
nnikṣvākuramitaprabhaḥ Á

janayiṣyē kathaṃ putrā -
niti cintāparō’bhavat Á Á 7.79.12 Á Á

karmabhirbahurūpaiśca
taistairmanusutastadā Á

janayāmāsa dharmātmā
śataṃ dēvasutōpamān Á Á 7.79.13 Á Á

tēṣāmavarajastāta
sarvēṣāṃ raghunandana Á

mūḍhaścākṛtavidyaśca
na śuśrūṣati pūrvajān Á Á 7.79.14 Á Á

nāma tasya ca daṇḍēti
pitā cakrē’lpamēdhasaḥ Á

avaśyaṃ daṇḍapatanaṃ
śarīrē’sya bhaviṣyati Á Á 7.79.15 Á Á

apaśyamānastaṃ dēśaṃ
ghōraṃ putrasya rāghava Á

vindhyaśaivalayōrmadhyē
rājyaṃ prādādarindama Á Á 7.79.16 Á Á

sa daṇḍastatra rājābhūd
ramyē parvatarōdhasi Á

puraṃ cāpratimaṃ rāma
nyavēśayadanuttamam Á Á 7.79.17 Á Á

purasya cākarōnnāma
madhumantamiti prabhō Á

purōhitaṃ tūśanasaṃ
varayāmāsa suvratam Á Á 7.79.18 Á Á

ēvaṃ sa rājā tad rājya -
makarōt sapurōhitaḥ Á

prahṛṣṭamanujākīrṇaṃ
dēvarājō yathā divi Á Á 7.79.19 Á Á

tataḥ sa rājā manujēndraputraḥ
sārdhaṃ ca tēnōśanasā tadānīm Á

cakāra rājyaṃ sumahānmahātmā
śakrō divīvōśanasā samētaḥ Á Á 7.79.20 Á Á

Á Á ityārṣē śrīmadrāmāyaṇē vālmīkīyē ādikāvyē

